
SIARAN MEDIA

MEMPERKASA KOMUNITI MELALUI SENI DI PULAU SILK

4 NOVEMBER 2023 - Kementerian Pelancongan, Seni dan
Budaya (MOTAC) menerusi Balai Seni Negara menganjurkan
Program Memperkasa Komuniti Melalui Seni di Kampung
Lagaton, Pulau Silk, Pitas, Sabah bermula 30 Oktober hingga 5
November 2023.

Program dirasmikan hari ini olenh YB Tuan Khairul Firdaus
Akbar Khan, Timbalan Menteri Pelancongan, Seni dan Budaya
(MOTAC) di Pulau Silk, Pitas, Sabah. Majlis turut dihadiri YBrs.
Encik Amerrudin Ahmad, Ketua Pengarah Balai Seni Negara,
beberapa wakil ahli lembaga Lembaga Pembangunan Seni
Visual Negara, penggiat-penggiat seni tanah air serta pegawai-

pegawai kanan MOTAC, jabatan dan agensi.

Program ini bertujuan untuk mempromosikan seni visual
sebagai penyumbang kepada keindahan persekitaran alam
semula jadi dan memperkukuh minat serta pengetahuan

komuniti setempat mengenai seni visual.



MOTAC melalui Balai Seni beriltizam untuk memperkasa sektor
seni, budaya dan warisan sebagai persiapan menjelang Tahun
Melawat Malaysia 2026 yang dijangka akan memberi manfaat
kepada kesejahteraan ekonomi negara dan MOTAC percaya
pendekatan-pendekatan ini juga mampu menjadi sumber utama
semarak seni dan budaya serta mengetengahkan aktiviti seni

budaya kita ke peringkat yang tertinggi.

Antaranya pengisian program ialah pembinaan Balai Seni
Komuniti Pulau Silk, pembinaan Arca Ampas Perangkap lkan
bersama artis dan komuniti Kampung Pulau Lagaton, projek
Arca Apung / Bouy oleh pelajar-pelajar Universiti Malaysia
Sabah (UMS) sempena Program Bakat Mahasiswa serta
Bengkel Pembungkusan Produk bersama alumni program
Young Art Entrepreneur (YAE) dan empat pelajar tahun akhir
Program Teknologi Seni Visual, ASTiF, UMS.

Menerusi penganjuran program seperti ini, Balai Seni Negara
berharap ia dapat memberi manfaat kepada komuniti untuk
menghasilkan produk keusahawanan berasaskan seni yang
mempunyai nilai dan potensi tinggi serta menjana pendapatan
selain turut mengangkat Pulau Silk sebagai salah satu

destinasi pelancongan di negara ini.



Untuk maklumat lanjut, ikuti media sosial rasmi Balai Seni

Negara atau layari laman sesawang www.artgallery.gov.my.

